
GOUVENE CUOMO ANONSE YON PWOGRAM SEVIS $38,5 MILYON DOLA POU EDE VIKTIM SIPE-
OURAGAN SANDY

Sitwayen ki nan Vil New York ak Konte Nassau, Suffolk, Orange, Putnam, Rockland, Sullivan, Ulster, ak
Westchester pral resevwa Asistans One-Stop-Shop pou Resous ki Asosye avék Ouragan Sandy.

Jodi a, Gouvéné Andrew M. Cuomo te anonse yon pwogram $38,5 milyon dola Eta New York pral
sipevize nan tét ansanm avek Catholic Charities k ap bay 200 kowoddonate sévis pou ede moun ak fanmi
ki te afekte nan Sipe-Ouragan Sandy retounen nan aktivite yo ak jwenn resous ki enpotan. Pwogram
Jesyon Dosye pou Katastwof (DCMP) ap bay finansman federal siplemante pou eta yo, Teritwa Etazini,
ak tribi yo te rekonét sou plan federal apre yon deklarasyon prezidansyel pou katastwof ki gen ladan
Asistans Endividyel.

DCMP bay finansman pou yon kolaborasyon ant yon manadjée dosye katastwof ak yon viktim ouragan an
pou devlope ak egzekite yon Plan Sekou pou Katastwof. Patenarya sa a bay viktim yon sel pwen kontak
pou jwenn plizyé kalite resous. Pwosesis la gen ladan yon evalyasyon bezwen viktim yo verifye ki pa
satisfé akoz katastwof la, devlopman yon plan global ki prezante etap ki nesesé pou bay sekou,
oganizasyon ak kowodinasyon enfomasyon sou resous ki disponib yo ki adapte avek bezwen katastwof
la lakoz, ak kontwol pwogre pou reyalize objektif plan sekou yo, epi le li nesesé, sipo pou viktim yo.

Gouvene Cuomo di konsa, “Pandan sekou nan Sandy ap kontinye, n ap antre nan yon faz enpotan kote
sevis dirék pou chak moun apa ap bay viktim yo asistans yo bezwen pou retounen nan aktivite yo.
Pwogram Jesyon Dosye Katastwof la konséne chak aspé asistans pou sekou moun ak fanmi yo bezwen
pou asire moun ki afekte anpil nan ouragan an gen bezwen yo ki satisfe yon fason ki efikas ak rantab. Le
nou travay avek patné tankou Catholic Charities, n ap pote plis resous direkteman pou moun ki pi
bezwen éd la.”

Direkte Egzekitif Catholic Charities, Monseyé Kevin Sullivan, di konsa, “Ouragan Sandy te fé anpil gwo
dega, sou plan fizik ak sou plan emosyonél. Eta a, vil la ak konte toupre yo te fé yon kokennchenn djob

pou fé asistans lan vin disponib pou moun ki afekte nan ouragan an, men pafwa moun ki afekte yo
kapab bouke akoz tan li pran pou yo retounen nan aktivite yo. Le nou gen yon sel pwen kontak pou
eksplike enpotans sevis yo ak ede navige nan sistem nan sa kapab yon gwo ed pou moun ak fanmi k ap
eseye retounen nan aktivite yo akoz dega ouragan Sandy. Apepre 200 manadjé dosye ap yon potay ed
ak lespwa pou moun ki afekte pandan y ap komanse rebati kay yo ak lavi yo.”

Kowodonate DCMP yo, k ap estasyone nan kek kote nan 13 konte ki te frape di yo, kapab la lontan pou
moun k ap siviv avek anpil dega Sipé-Ouragan Sandy, men ki ka pa abitye avek kalite sévis yo ofri kounye
a nan gouvénman lokal, gouvénman Eta a ak gouvenman federal la.

Kowodonate sevis yo se sipote ak ekspedité pou moun ki afekte nan Sandy yo. Yo fé yon evalyasyon
dabo si kliyan yo gen bezwen ki pa satisfé epi ki asosye avek ouragan an. Si moun yo kalifye, y ap afekte
yon manadjée dosye pou katastwof pou yo pou sevi kom yon sél pwen kontak pou tout asistans ki asosye
avek gouvénman ak asirans. Answit, dapre kominikasyon avek kliyan an, kowodonaté sévis yo ap kreye
plan sekou ki adapte pou chak moun akoz katastwof la, tankou sipo pou jwenn aksé nan sévis ki nesese
yo, kowodinasyon avantaj yo, epi fé rekomandasyon pou sévis ki deyo limit jesyon dosye pou katastwof
la. Sevis ki asosye avek Sandy epi ki la deja pou moun ak fanmi yo kdbmanse depi nan sibvansyon federal
ak sibvansyon eta a ak pré nan Small Business Association pou sip0 asirans ak rekomandasyon pou rive
nan pwogram volonté non-komeésyal yo te kreye.

Yo prezante DCMP Sipé-Ouragan Sandy apre yon pwogram sanblab Catholic Charities ap dirije nan 34
konte ki nan Eta New York apre Ouragan Irene ak Tanpéet Twopikal Lee nan ane 2011. Pou jwenn asistans
akoz Ouragan Sandy, Catholic Charities ap swa bay kowodonateé sevis la direkteman, oswa | ap fe yon
sou-kontra avek yo nan ajans non-komesyal lokal ki montre eksperyans avek kalite travay sa a, tankou
Metropolitan Council on Jewish Poverty, Good Shepherd Services, Lutheran Social Service ak Center for
Independence of the Disabled. Catholic Charities ap fé sou-kontra tou avek plizye dganizasyon tankou
Greater Chinatown Community Association ak El Centro del Immigrante, ki kapab bay sevis sa yo nan lot
lang yon fason pou kominote New York pa rete deye.

Kalifikasyon an lib pou nenpot moun ki gen bezwen ki pa satisfe epi ki te soti oswa ki te fet akoz Sipe-
Ouragan Sandy, menm moun ki pa t aplike nan FEMA pou jwenn asistans. Moun ki afekte nan ouragan
an kapab rele 1-855-258-0483 pou konnen kote ak enfomasyon pou kontak pou founise sevis ki pi pre
yo. Yo kapab jwenn yon lis konple tou sou enténét nan sitweb www.catholiccharitiesny.org.

Eta a prevwa plis pase 10.000 moun pral pran avantaj nan sévis sa a. Deja, plis pase 250.000 sitwayen
New York te aplike nan FEMA pou sevis ki asosye avek katastwof apre Ouragan Sandy. Dapre FEMA, nan
dénye katastwof y, apepre 5% aplikan FEMA pran avantaj nan sevis jesyon dosye akoz katastwof la.

